
Min ahna

Is-Segretarjat Generali tal-Kunsill (SGK) jassisti lill-Kunsill Ewropew u lill-Kunsill tal-UE u l-korpi preparatoriji taghhom
fl-ogsma kollha tal-attivitajiet taghhom. Taht l-awtorita tas-Segretarju Generali, jipprovdi pariri u sostenn lill-Kunsill
Ewropew u lill-Kunsill u lill-Presidenti taghhom fl-ogsma kollha ta’ attivita, inkluz pariri politi¢i u legali, koordinazzjoni ma’
istituzzjonijiet ohra, tfassil ta’ kompromessi u abbozzar, supervizjoni kif ukoll trattament tal-aspetti prattici kollha li huma
mehtiega ghat-thejjija u t-tmexxija bla xkiel tal-Kunsill Ewropew u tal-Kunsill.

Id-Direttorat Generali “Trasport, Energija, Ambjent, Edukazzjoni” (DG TREE) jappogga l-hidma ta’ tliet formazzjonijiet
differenti tal-Kunsill: Ambjent (ENV); Edukazzjoni, Zghazagh, Kultura u Sport (EYCS); u Trasport, Telekomunikazzjoni
u Energija (TTE).

Id-Direttorat “Trasport, Telekomunikazzjoni u Energija” (TREE 2) ghandu r-responsabbilta ewlenija ghall-ogsma politici
tat-trasport, l-energija u t-telekomunikazzjoni, inkluz l-aspetti internazzjonali taghhom. Jikkoordina l-organizzazzjoni
tal-laqghat tal-Kunsill Trasport, Telekomunikazzjoni u Energija u l-korpi preparatorji tieghu. Jizgura r-rabta generali bejn
dawn l-ogsma politi¢i u politiki ohra tal-UE.

Id-direttorat huwa maghmul minn Zewg unitajiet: TREE.2.A, 1i tittratta l-politiki tat-trasport u TREE.2.B, li tiffoka fuq
il-politiki dwar l-energija, kwistjonijiet atomici u s-socjeta tal-informazzjoni.

X’qed noffru

Il-kariga ta’ Direttur fTREE.2 hija pozizzjoni li toffri sfida fambjent politikament interessanti, b'varjeta ta’ partijiet
ikkoncernati u persunal bi kwalifiki gholja.

Taht l-awtoritd tad-Direttur Generali int ser tkun qed tmexxi u tikkoordina d-Direttorat tieghek u r-rizorsi tieghu b'mod
professjonali, torganizza l-attivitajiet tieghu u tappogga u timmotiva lill-persunal fil-hidma tieghu. Ser tizgura l-kwalita
tas-servizzi u l-prodotti pprovduti mid-Direttorat, kif ukoll il-komunikazzjoni u l-kooperazzjoni effettivi kemm gewwa
d-Direttorat kif ukoll fid-Direttorat Generali kollu, u ma’ servizzi ohra tas-SGK.

Ser tipprovdi konsulenza politika u procedurali strategika u ta’ livell gholi lill-Kunsill Ewropew, il-Kunsill, il-Coreper
u I-Presidenzi taghhom, u lis-Segretarju Generali dwar l-aspetti kollha tad-dossiers fil-kompetenza tad-Direttorat. Ser tiechu
sehem flaqghat tal-Kunsill u Coreper u, fejn mehtieg, flaqghat ta’ informazzjoni ufjew negozjati bil-hsieb li jintlahqu
kompromessi u jinstabu soluzzjonijiet. Fdan il-kuntest, ser tassisti lill-Presidenza fin-negozjati u tizgura komunikazzjoni
u kooperazzjoni effettivi ma’ istituzzjonijiet, agenziji u korpi ohra tal-UE fl-ogsma ta’ kompetenza tad-Direttorat.

Ser tiddefinixxi l-objettivi i jridu jintlahqu u tikkontribwixxi biex dawn jintlahqu billi tistabbilixxi l-programm ta’ hidma
tad-Direttorat u tizgura l-monitoragg xieraq tal-implimentazzjoni tieghu.

Ser tkun responsabbli wkoll biex tibda u tissorvelja attivitajiet ta’ analizi tal-politiki bil-ghan li taghti pariri ghat-tehid ta’
decizjonijiet fl-ogsma ta’ kompetenza tad-Direttorat.

Ser tkun tista’ tippjana u torganizza l-hidma b'mod flessibbli. Int u l-persunal tieghek ser tkunu tistghu tgawdu
mill-arrangamenti tax-xoghol tas-SGK, inkluz it-telexoghol.

Xi drabi jkunu mehtiega missjonijiet barra mill-pajjiz. Ser ikun hemm enfasi fuq il-Lussemburgu ghal-laqghat tal-Kunsill,
Strasburgu ghan-negozjati tat-trilogu u l-pajjiz tal-Presidenza ghal-laqghat ministerjali informali. Jista’ jkollok bzonn
tattendi laqghat internazzjonali barra mill-UE.

Qed infittxu
Qed infittxu maniger b'esperjenza fit-tfassil tal-politika tal-UE u fil-process legizlattiv tal-UE, u b'gharfien tajjeb

tal-kwistjonijiet istituzzjonali tal-UE. L-gharfien fl-ogsma koperti mid-direttorat u l-familjarita mar-rwol u I-funzjonament
tal-Kunsill huma ta’ vantagg.

Il-manigers kollha tas-SGK mistennija jaghtu pariri lill-gerarkija taghhom u lill-partijiet ikkoncernati, imexxu I-persunal
u rrizorsi finanzjarji taghhom u jirrapprezentaw lis-SGK. Dawn l-aspettattivi huma mfissra fil-profil orizzontali
tal-manigers tas-SGK ().

Barra minn hekk, il-persuna impjegata jehtieg ikollha:

— il-kapacita li tahseb u tippjana b'mod strategiku, li tanti¢ipa u tidentifika problemi potenzjali u li tipproponi
kompromessi u soluzzjonijiet fattibbli;

— hila ta’ tmexxija u kapacita li tippromwovi spirtu ta’ tim qawwi u li tiggwida, timmotiva u tawtonomizza lill-persunal
fambjent ta’ diversita u multikulturali, b'enfasi qawwija fuq l-izvilupp tal-persunal;

— sens ta’ diplomazija, taghraf meta ghandha tkun flessibbli u meta tkun soda waqt li toqghod attenta ghad-dettall
minghajr ma titlef l-istampa generali;

— il-kapacita li tippromwovi u zzomm relazzjonijiet tax-xoghol tajba ma’ firxa ta’ interlokuturi interni u esterni;

— il-kapacita li tilhaq gbil u ghanijiet komuni billi taghti pariri specifici lill-partijiet ikkoncernati u billi tiffacilita
d-diskussjoni b’'mod effettiv u kostruttiv;

— il-kapacita li torganizza x-xoghol generali tad-Direttorat sabiex jintlahqu l-iskadenzi krucjali u li tizgura t-tqassim gust
tax-xoghol fost il-membri tat-tim u l-ippjanar tas-successjoni;

— il-kapacita li timmanigga t-tibdil u tappogga lill-persunal waqt it-tibdil;
— hiliet ta’ komunikazzjoni eccellenti, inkluz hiliet ta” komunikazzjoni interpersonali.

Peress li s-SGK ihaddan politika ta’ mobbilta ghall-manigers tieghu, li huma mistennija jkollhom esperjenza estensiva,
il-kandidati ghandhom ikunu lesti u kapaci jahdmu foqsma ta’ attivita differenti matul il-karriera taghhom fis-SGK.

POLITIKA TA’ REKLUTAGG

L-applikanti ghandhom jissodisfaw ir-rekwiziti li gejjin fid-data tal-gheluq ghall-applikazzjonijiet:
(a) Kundizzjonijiet generali

— ikunu ¢ittadini ta’ wiehed mill-Istati Membri tal-Unjoni Ewropea;

— igawdu d-drittijiet kollha taghhom bhala ¢ittadini;

— ikunu wettqu kwalunkwe obbligu impost fughom mil-ligijiet dwar il-lieva.

(") https:/[www.consilium.curopa.eu/media/53266/gsc-manager-profile-mt.pdf

(b) Kundizzjonijiet specifici
— ikollhom lawrja universitarja (;

— ikollhom mill-ingas hmistax-il sena esperjenza professjonali rilevanti li minnhom ikunu effettivament wettqu
mill-inqas tliet snin fresponsabbiltajiet manigerjali u organizzattivi. Tliet snin esperjenza fpozizzjoni
b’responsabbiltajiet sinifikanti ta’ koordinazzjoni jkunu ekwivalenti ghall-esperjenza manigerjali mehtiega;

— peress li -Ingliz u I-Fran¢iz jintuzaw b'mod estensiv ghall-komunikazzjoni fis-SGK u ma’ istituzzjonijiet ohra, huwa
mehtieg gharfien eccellenti ta’ wahda miz-zewg lingwi u gharfien tajjeb tal-ohra. L-gharfien ta’ lingwi uffi¢jali ohra
tal-UE jkun ta’ vantagg.

NB:

(1) Din il-pozizzjoni tirrikjedi approvazzjoni tas-sigurta li tippermetti access ghal dokumenti klassifikati (livell SECRET
UE/EU SECRET). Il-kandidati li japplikaw ghall-pozizzjoni jridu jkunu lesti jghaddu minn investigazzjoni ta’ sigurta
skont id-Decizjoni tal-Kunsill 2013/488/UE (*). ll-hatra ghal din il-pozizzjoni ssir effettiva biss bil-kundizzjoni li
l-kandidat maghzul jew maghzula tkun kisbet certifikat validu ta’ approvazzjoni tas-sigurtd. Kandidat minghajr
awtorizzazzjoni tas-sigurta jigi offrut jew tigi offruta kuntratt temporanju sakemm jinkiseb ir-rizultat tal-procedura
tal-approvazzjoni tas-sigurta.

(2) Tl-kandidat li jintghazel ghandu jew ghandha tkun lesta ssegwi l-programm ta’ tahrig fil-gestjoni tas-SGK.

PROCEDURA TAL-GHAZLA

Fl-ghazla tal-kandidati, I-Awtorita tal-Hatra tigi meghjuna minn bord konsultattiv ta’ selezzjoni. Il-kumitat konsultattiv ta’
selezzjoni jkollu l-appogg ta’ centru ta’ evalwazzjoni, immexxi minn konsulenti tar-reklutagg esterni. Rapporti stabbiliti
mic-centru ta’ evalwazzjoni ghall-istess tip ta’ pozizzjoni ma jibqghux validi wara sentejn mid-data li fiha saru l-ezercizzji
rilevanti jew mat-tmiem tal-kuntratt qafas bejn is-SGK u ¢-centru ta’ evalwazzjoni inkwistjoni — skont liema data tigi
l-ewwel.

I-kumitat konsultattiv ta’ selezzjoni l-ewwel jevalwa u jqabbel il-kwalifiki, l-esperjenza u l-motivazzjoni tal-applikanti
kollha, abbazi tal-applikazzjonijiet taghhom. Abbazi ta’ dik l-evalwazzjoni komparattiva, il-bord konsultattiv ta’ selezzjoni
jaghmel lista ristretta tal-kandidati li, fl-opinjoni tieghu, huma l-aktar adatti sabiex jigu mistiedna ghall-ewwel intervista.
Peress li din l-ewwel ghazla hija bbazata fuq evalwazzjoni komparattiva tal-applikazzjonijiet, l-ilhuq tar-rekwiziti ghal dan
l-avviz ta’ pozizzjoni vakanti ma jiggarantix stedina ghall-ewwel intervista. Minn fost il-kandidati intervistati, il-bord
konsultattiv ta’ selezzjoni jaghzel minn qabel il-kandidati biex jattendu ¢-centru ta’ evalwazzjoni, kif ukoll ghat-tieni
intervista mal-bord konsultattiv ta’ selezzjoni.

L-ippjanar provizorju ghall-procedura ta’ selezzjoni huwa kif gej:

— huwa mistenni li I-kandidati maghzula ghall-intervisti ser jigu infurmati fit-tieni nofs ta’ Marzu 2024;
— l-ewwel intervisti huma previsti li jsiru fl-ahhar ta’ Marzu 2024;

— it-testijiet fic-Centru ta’ evalwazzjoni mistennija jsiru fit-tieni nofs ta’ April 2024;

— it-tieni ¢iklu ta’ intervisti huwa previst ghall-bidu ta’ Mejju 2024.

NB: L-iskeda ta’ hawn fuq hija purament indikattiva u tista’ tinbidel.

(®  L-Artikolu 5(3)(c) tar-Regolamenti tal-Persunal ghall-Uffi¢jali tal-Unjoni Ewropea (ir-Regolamenti tal-Persunal) jesigi li l-applikanti
jkollhom mill-inqas:
(i) livell ta’ edukazzjoni li jikkorrispondi ghal studji universitarji kompluti, iccertifikati b'diploma, fejn il-perjodu normali ta’
edukazzjoni universitarja hu ta’ erba’ snin jew izjed, jew
(i) livell ta” edukazzjoni li jikkorrispondi ghal studji universitarji kompluti, iccertifikati b'diploma u esperjenza professjonali
adegwata ta’ mill-ingas sena, fejn it-tul ta’ zmien normali tal-edukazzjoni universitarja hu ta’ mill-ingas tliet snin.
() Id-Decizjoni tal-Kunsill 2013/488/UE tat-23 ta’ Settembru 2013 dwar ir-regoli ta’ sigurta ghall-protezzjoni ta’ informazzjoni
klassifikata tal-UE (GU L 274, 15.10.2013, p- 1).

BAZI LEGALI

Din il-pozizzjoni hija ppubblikata fl-istituzzjonijiet kollha tal-Unjoni Ewropea u barra mill-istituzzjonijiet, fkonformita
mal-Artikolu 29, il-paragrafi 1 u 2, tar-Regolamenti tal-Persunal ghall-Uffi¢jali tal-Unjoni Ewropea (4.

KIF TAPPLIKA
Id-data tal-gheluq ghall-applikazzjonijiet hija s-7 ta’ Marzu 2024 £12.00 (nofsinhar) hin ta’ Brussell.

L-applikazzjonijiet jintlagghu biss b’email u jridu jintbaghtu lil applications.management@consilium.europa.eu (°) mhux
aktar tard mid-data u l-hin tal-gheluq. Applikazzjonijiet 1i jaslu tard mhumiex ser jitqiesu.

Ghandu jintuza l-indirizz elettroniku indikat hawn fuq ghal kwalunkwe korrispondenza marbuta mal-procedura
tas-selezzjoni (fis-suggett tal-email ghandu jkun hemm ir-referenza li gejja: CONS/AD[191/24 TREE.2).

Qabel ma jipprezentaw l-applikazzjoni taghhom, il-kandidati ghandhom jivverifikaw sew jekk jissodisfawx ir-rekwiziti
elenkati hawn fuq, taht “Politika ta’ Reklutagg”, biex b’hekk jevitaw l-eskluzjoni awtomatika mill-procedura tas-selezzjoni.

Biex ikun validu, il-fajl tal-applikazzjoni jrid jinkludi d-dokumenti li gejjin fformat pdf (NB: dokumenti magfula, protetti
bil-password jew b'firma elettronika ma jigux accettati):

(a) il-formola tal-applikazzjoni mimlija u datata kif suppost (il-fajl ghandu jissemma “XXX (KUNJOMOK) — Application
form.pdf”); biex tnizzel il-formola ta’ applikazzjoni elettronika (EN jew FR), aghfas fuq il-holqa xierqa hawn taht jew
ikkopja/ippejstjaha fil-browser tieghek (°):

https:/[www.consilium.europa.eu/media/68640/gsc-application_form_senior_management_en.docx
https:/[www.consilium.europa.eu/media/68641/gsc-application_form_senior_management_fr.docx

(b) curriculum vitae dettaljat bl-Ingliz jew bil-Fran¢iz (minghajr ritratti inkluzi), preferibbilment fil-format Europass
(https:/[europa.eufeuropass/en/create-europass-cv;  https://europa.eufeuropass/fr/create-your-europass-cv), li jkopri
|-karriera kollha tal-applikant, li jelenka, fost ohrajn, il-kwalifiki, l-gharfien lingwistiku, l-esperjenza u d-dmirijiet
attwali tal-applikant (il-fajl ghandu jissemma “XXX (KUNJOMOK) — CV.pdf”);

(¢) ittra ta” motivazzjoni, bl-Ingliz jew bil-Franciz (il-fajl ghandu jissemma “XXX (KUNJOMOK) — Motivation letter.pdf”).
Jekk ma jigux inkluzi dawn id-dokumenti l-applikazzjoni tkun invalida.

NB: Ser jintalbu l-kopji ta’ diplomi li jiccertifikaw l-edukazzjoni u I-kopji ta’ dokumenti u certifikati relatati mal-esperjenza
professjonali minghand il-kandidati preselezzjonati mistiedna ghall-ewwel ¢iklu ta’ intervisti. Id-dokumenti ta’ sostenn iridu
jkunu nhargu minn parti terza.

Id-dokumenti ta’ sostenn ghandhom jigu nnumerati (Anness 1, 2, ec¢.) u ghandhom jingabru flimkien fdokument pdf
wiehed (fajl li ghandu jissemma “XXX (KUNJOMOK) — Supporting documents.pdf”). Dan jenhtieg jinkludi indici.

In-nuqqas ta’ sottomissjoni tad-dokumenti ta’ sostenn kollha sa mhux aktar tard milljum ta’ qabel l-ewwel
intervista, jista’ jitqies bhala bazi ghal skwalifika.

Applikazzjonijiet li jaslu bil-posta jew permezz ta’ soluzzjonijiet ta’ hzin ta’ data bbazati fi cloud jew pjattaformi
ghall-kondivizjoni ta’ fajls ma jigux ikkunsidrati.

[I-persuna maghzula minn fost il-kandidati tintalab tipprovdi d-dokumenti originali msemmija hawn fug.

(*  Ir-Regolamenti tal-Persunal ghall-Uffi¢jali tal-Unjoni Ewropea u 1-Kundizzjonijiet tal-Impjieg ta” agenti ohra tal-Unjoni Ewropea,
stabbiliti bir-Regolament tal-Kunsill (KEE, Euratom, KEFA) Nru 259/68 (GU L 56, 4.3.1968, p. 1), test konsolidat disponibbli fuq
https:/[eur-lex.europa.eu/legal-content/MT/TXT/?uri=CELEX%3A01962R0031-20230101.

() Dan l-indirizz elettroniku jappartjeni ghal kaxxa postali funzjonali u jista’ jipprocessa biss messaggi bil-kunfidenzjalita specifikata
bhala “Normal”; emails blivell ta” kunfidenzjalita differenti (ez. “Personal”, “Private”, “Confidential” jew posta kriptata) ma jistghux
jigu pprocessati. Ghaldagstant, jekk joghgbok aghzel il-livell ta’ kunfidenzjalita “Normal”. L-email ma tridx tkun akbar minn 25 MB.
Jekk id-daqs tal-email tieghek bl-hemziet maghha jkun ikbar minn dan, jekk joghgbok qassam l-hemziet fuq ghadd ta’ emails.

() Jekk tehtieg aktar informazzjoni ufjew tiltaga’ ma’ problemi teknici, jekk joghgbok ibghat email lil: applications.
management@consilium.europa.eu.

Il-kandidati jircievu email li tinfurmahom li l-applikazzjoni taghhom tkun waslet. Madankollu, jistghu jinqalghu
diffikultajiet teknici li minhabba fihom l-emails ma jaslux. Ghalhekk, jekk il-kandidati ma jircevux email li tikkonferma
l-wasla tal-applikazzjoni, huma mitluba jikkuntattjaw lil applications.management@consilium.europa.eu. Peress li I-kumitat
konsultattiv ta’ selezzjoni ser jibda I-hidma tieghu ftit wara d-data tal-gheluq ghall-applikazzjonijiet, kull korrispondenza
dwar il-wasla tal-applikazzjoni ghandha ssir fil-gimgha ta’ wara dik id-data.

DIVERSITA U INKLUZJONI

Is-SGK huwa impenjat favur id-diversitd u l-inkluzjoni. Ghal aktar informazzjoni, jekk joghgbok ara d-dikjarazzjoni
rilevanti: https://www.consilium.europa.eu/mt/general-secretariat/jobs/diversity-and-inclusion/.

RIEZAMI TAL-APPLIKAZZJONIJIET

Ghal informazzjoni dwar il-proceduri marbuta mat-talbiet ghal ilmenti, appelli u riferimenti lill-Ombudsman Ewropew
tista’ tikkonsulta lil: https:/fwww.consilium.europa.eu/media/56647 [complaint-mt.pdf.

PROTEZZJONI TAD-DATA

Ir-regoli li jirregolaw l-ipprocessar tad-data personali brabta ma’ din il-procedura ta’ selezzjoni jinsabu fid-dikjarazzjoni ta’
privatezza: https:/[www.consilium.europa.eu/media/56671[jobs-data-protection-08 3r00-mt.pdf.

